
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Industrija, ir-
Riċerka u l-Enerġija, bħala l-Kumitat responsabbli, sabiex jinkorpora s-suġġerimenti li ġejjin 
fil-mozzjoni għal riżoluzzjoni li se jadotta:

1. Jilqa' b'sodisfazzjon il-Komunikazzjoni tal-Kummissjoni CARS 21 biex tapplika l-
istrateġija ta' Liżbona għat-tkabbir u l-ħolqien ta' l-impjiegi għall-industrija tal-karozzi, 
pilastru ta' l-ekonomija Ewropea u tal-qasam globali;

2. Jappoġġja strateġija integrata li tiddefinixxi l-objettivi politiċi u tippermetti risposta 
flessibli skond il-prinċipji ta' leġiżlazzjoni aħjar; jappoġġja l-armonizzazzjoni 
internazzjonali tan-normi fil-qafas tal-Kummissjoni Ekonomika għall-Ewropa tan-
Nazzjonijiet Uniti (UNECE) biex ikunu issimplifikati u mħaffa r-regolamenti;

3. Jirrimarka li huwa essenzjali li jitħaffef il-proċess tat-titjib tal-karozzi Ewropej u li dawn 
ikunu introdotti bir-rinnovazzjoni tal-flotot bi prezzijiet li jistgħu jintlaħqu; jenfasizza r-
responsabilità speċjali tas-settur pubbliku;

4. Huwa favur politika ta' tassazzjoni sempliċi u koerenti ma' l-objettivi ta' l-Unjoni 
Ewropea. Jappoġġja t-tneħħija tat-taxxa fuq ir-reġistrazzjoni tal-vetturi, ir-rimborż ta' 
taxxi mħallsa darbtejn fuq transazzjonijiet transkonfinali, l-introduzzjoni ta' elementi 
bbażati fuq l-emissjonijiet ta' CO2 u l-istabbiliment ta' qafas Ewropew għall-inċentivi 
fiskali favur l-użu ta' teknoloġiji innovattivi fir-rigward tas-sikurezza u l-ambjent; 

5. Ifakkar li l-kumpens ġust għas-sidien ta' proprjetà intelletwali huwa kompatibbli ma' l-
ispinta għall-kompetizzjoni u t-titjib tas-suq intern; jistieden biex ikunu promossi l-ħarsien 
u r-rispett internazzjonali tad-drittijiet ta' proprjetà intelletwali;

6. Jinsisti li tiżdied il-kompetizzjoni b'servizzi ta' wara l-bejgħ indipendenti u fis-suq tal-
partijiet ta' karozzi għat-tibdil (spare-parts);

7. Jipproponi li r-reviżjoni ta' l-eżenzjoni tal-qasam tal-karozzi ssir flimkien mar-reviżjoni 
fuq perjodu ta' żmien medju ta' CARS 21, li tkun iffaċilitata l-koperazzjoni bejn l-
operaturi fil-qasam, li tkun evitata l-approprjazzjoni mingħajr jedd ta' għajnuna ta' l-istat u 
li tkun promossa l-politika tal-kompetizzjoni fil-livell internazzjonali.

